
Bože ćěło

Chlěb je symbol za cyrobu. 
Při poslednjej wječeri zeleny 

štwórtk dźěleše jón Jězus 
ze swojimi wučomnikami 
prajo: „To je moje ćěło.“ 

Z tym je wón swjatu
eucha ristiju załožił.

chlěb

Knježna Juliana Lüttichska 
měješe w 13. lětstotku 

wiziju, zo pobrachuje hišće 
swjedźeń za česćowanje 

Jězusa jako chlěb žiwjenja 
a sakrament wołtarja. Mje-
nowachu jón „Bože ćěło“.

knježna

Procesion je swjatočny ćah 
wěriwych na wosebitych 

dnjach, tak tež na swjedźe-
nju Božeho ćěła. Zapřijeće je 
wotwodźene wot łaćonske-
ho słowa „procedere“, štož 

rěka přełožene pokročować.

procesion

Bože ćěło swjeća wěriwi
kóžde lěto samsny dźeń

w tydźenju, a to štwórtk.
Dźeń dopomina na Jězuso-

wu poslednju wječer, kotraž 
bě zeleny štwórtk.

štwórtk

Wołtar je symbol za Jězu 
Chrysta, kiž je sam Knjez 

a srjedźišćo cyrkwje. Na Bože 
ćěło je wołtar we wsy natwa-
rjeny, při ko trymž měšnik ze 
Swjateho pisma čita a wěri-

wych žohnuje.

wołtar

Monstranca je sudobjo k wu-
stajenju, z kotrymž so Jězus 
w přežohnowanym chlěbje 
wšěm wěriwym pokazuje.

Zapřijeće pochadźa z łaćon šćiny 
– „monstrare“ – a woznamjenja 

přełožene „pokazać“.

monstranca


